Nafarroako Parlamentuko Mahaiak, 2014ko maiatzaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkeztutako galdera, museoak asteburuetan ireki ahal izateko garatu diren jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko maiatzaren 6an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan xedatuaren babesean, ondoko galdera aurkeztu du, Nafarroako Gobernuak idatziz erantzun dezan:

Nafarroako Parlamentuak aho batez onetsi zuen mozio bat 2012ko maiatzaren 10ean, zeinaren bidez Nafarroako Gobernua premiatu baitzen zenbait jarduketa egin zitzan, museoak asteburuetan ireki ahal izateko.

Parlamentuaren agindu hori dela-eta hauxe jakin nahi dut:

Mozio hori betetze aldera egindako jarduketak.

Asteburuetan irekitzen duten titulartasun publikoko museoen eta kultur-zentroen zerrenda gaurkotua, Nafarroako Museoen Sarea osatzen duten zentroak ere barnean hartzen dituena, eta ezarritako ordutegiak.

Iruñean, 2014ko apirilaren 29an

Foru parlamentaria: Amaya Zarranz Errea

